
KARBONO ISURKETAZ
adostasun esangura-
tsua espero zuenaren-
tzat, Varsoviako kli-
maren goi-bilera
porrota izan da, haren
aurretik egindako
guztiak izan diren
bezala lorpen konkre-
tuei dagokienez.

Oraingoan, Txina
eta India izan dira
estatu garatuen estatu-
sa onartu nahi izan ez
dutenak, estatus hori
dutenei ordaintzea
egokitzen zaie eta.
AEB, Europa, India
eta Txina dira mundu-
ko karbono isurketen
%90 baino gehiagoren
erantzuleak; horien
ondoriozko klima
aldaketak eragiten
dituen hondamen-
diak, berriz, munduko
estatu gehienek jasa-
ten dituzte AEB eta
Europa izan ezik (edo askoz ere eskala txikiagoan).

Estatu aberatsek gainerakoei esaten diete: “Ikusten duzue zer gertatzen
den atmosferara karbono dioxido gehiegi isurtzeagatik?”. “Bai, baina egun-
go berotegi efektua zuek iragan mendean isuritakoaren ondorioa da”, eran-
tzuten dute garapen bidean dauden estatuek. 

Gaurko ekonomian, Iparraldeko estatu aberatsek Hegoaldeko estatu
txiroetara eraman dituzte prozesu industrial zikinak, eta haien garapena
zikintasunaren gainean eraikitzen ari da. Horren ondorio kaltegarriak
(uholdeak, tifoiak, lehorteak) Hegoaldeko herriek jasaten dituzte batez ere.

Estatu aberatsak prest daude zerbait ordaintzeko isurketa iturriak Hegoal-
dean mantentzearen truke, eta interesatzen zaie horien artean Txina eta
India egotea, ordaindu beharrekoa gehiagoren artean banatzeko.

Klima aldaketaren eraginez sortzen diren kalteek gero eta
gizaki gehiagoren kontzientzia ukitzen dutenez, eta hori azale-
ratu egiten da Varsoviakoa bezalako batzarretan. Zoritxarrez,
hondamendi natural gehiago eta handiagoak gertatu beharko
dira hitzarmen praktikoetara iritsi ahal izateko. n

Irla berria sortu da
Tokioren hegoaldean
Azaroaren 20tik beste irla bat
dugu munduan. Oraingoz 200
metro luze eta 400 metro zabal
den lur eremuak sumendi bat du
sortzaile. Uharteak gurekin
geratzeko asmoa duela dirudi,
sumendia indar handiz ari baita
laba igortzen. Hala ere, izena
jarri aurretik urte batzuk itxaro-
tea erabaki dute.

(Frantsesez)

Siberia ekialdean
itsasoa lurraren lekua
hartzen ari da
Siberia ekialdeko arroila han-
diak amore ematen ari dira itsa-
soaren erasoaren aurrean, hain
da handia jasaten duten higadu-
ra: urtero bost metro inguru lur
jaten du itsasoak. Higadura per-
mafrost delakoaren desager-
tzearekin lotuta omen dago.

Munduko harraparirik
arrakastatsuena

Munduan harrapari ugari daude,
baina ezagutzen ditugun guztiak
ingurune batean dira arrakasta-
tsuak: uretan, lehorrean edo
airean. Ohiko eskema hori hau-
tsi du Journal of  Experimental Bio-
logy aldizkarian argitara emanda-
ko artikuluak, bertan uretan
zein lehorrean primeran ehiza-
tzen duen animalia erakusten
baita: Ichthyosaura alpestris, alegia,
gailurretako uhandrea. 

ttiki.com/57695 
(Ingelesez)

Varsoviako klimaren gailurra,
hamaikagarren porrota

Goian, Varsoviako klimaren gailurraren irekiera
ekitaldia. Behean, goi-bilerak iraun bitartean justizia

klimatikoaren alde egindako mobilizazioetako bat.


